
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. ՀՀ ֆինանսների նախարարություն

	Ուսումնասիրելով Ձեր 29.04.2024թ. N ՆՄ/ԱՄ-2/14141-2024 գրությամբ ներկայացված «Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ) հայտնում ենք հետևյալը.
Նախագծով առաջարկվում է միջծրագրային վերաբաշխման (տեղաշարժի) միջոցով ՀՀ 2024թ. պետական բյուջեի 1011 ծրագրի «12001. Ընտանիքի կենսամակարդակի բարձրացմանն ուղղված նպաստներ» միջոցառման գծով 1-ին կիսամյակի գումարը նվազեցնել 459,450.0 հազար դրամով՝ նույն ժամանակահատվածի համար ուղղելով այն 1225 ծրագրի 12019. Լեռնային Ղարաբաղից բռնի տեղահանվածներին առաջնային սպառողական ծախսերը հոգալու համար սոցիալական աջակցություն» միջոցառմանը
Ըստ Նախագծի հիմնավորման՝ Լեռնային Ղարաբաղից բռնի տեղահանվածների ընդհանուր սոցիալական աջակցության վճարման գործընթացն ապահովելու համար անհրաժեշտ է 459,450․0 հազ․ դրամ, որից 419,450.0 հազ․ դրամը՝ ՀՀ կառավարության 09.11.2023թ.-ի N 1957-Լ որոշման շրջանակներում առաջնային սպառողական ծախսերը հոգալու համար 50.0 հազարական դրամ սոցիալական աջակցության գումարն է, իսկ 40,000.0 հազար դրամը՝ ՀՀ կառավարության 03.10.2023թ.-ի N 1675-Լ որոշման շրջանակներում միանվագ 100.0 հազար դրամի չափով սոցիալական աջակցությունը:
Մինչդեռ, Նախագծին կից հավելվածներով ներկայացված վերաբաշխումը վերաբերելի է միայն ՀՀ կառավարության 09.11.2023թ.-ի N 1957-Լ որոշմամբ սահմանված առաջնային սպառողական ծախսերը հոգալու համար 50.0 հազարական դրամ սոցիալական աջակցությանը (1225 ծրագրի 12019 միջոցառում): 
Հետևաբար, 2023թ. նոյեմբեր-դեկտեմբեր ամիսների համար 50.0 հազարական դրամ աջակցության տրամադրման համար 419,450.0 հազար դրամ ուղղելուն չենք առարկում, սակայն միանվագ 100.0 հազար դրամի չափով սոցիալական աջակցության տրամադրման համար 40,000.0 հազար դրամի լրացուցիչ ծախսն անհրաժեշտ է նախատեսել 12017 «Լեռնային Ղարաբաղից բռնի տեղահանվածներին միանվագ դրամական աջակցության տրամադրում» միջոցառման շրջանակներում:
Հաշվի առնելով վերոգրյալը՝ առաջարկում ենք խմբագրել Նախագծի հիմնավորումն ու համապատասխան հավելվածները և ՀՀ ֆինանսների նախարարություն ներկայացնել լրամշակված տարբերակը:

	













































[bookmark: _GoBack]Ընդունվել է, հիմնավորումը խմբագրվել է և տրվել է պարզաբանում և հստակեցում ՀՀ ֆինանսների նախարարության դիրքորոշմանը՝ 100.0 հազար դրամի չափով սոցիալական աջակցություն տրամադրելու մասով առաջարկի վերաբերյալ: Առաջարկը չի ընդունվում հաշվի առնելով այն հանգամանքը, որ  ՀՀ կառավարության 2023 թվականի նոյեմբերի 9-ի N 1957-Լ որոշմամբ հաստատված սոցիալական աջակցության միջոցառման շահառու են հանդիսանում բացառապես 2023 թվականի հոկտեմբերի 3-ի N 1675-Լ որոշմամբ հաստատված միջոցառման շրջանակում միանվագ դրամական սոցիալական աջակցության շահառու հանդիսացող անձինք՝ լրացուցիչ ֆինանսական միջոցը կազմում է  40 մլն դրամ (400 շահառու x 50000 x 2 ամիս = 40 000 000)։ Սա պայմանավորված է այն հանգամանքով, որ ներկայումս կան 100000 դրամ միանվագ սոցիալական աջակցությունից չօգտված 400 շահառուներ, որոնց դիմումները հաստատման փուլում են և հաստատումից հետո վերջիններս կդառնան նաև ՀՀ կառավարության 2023 թվականի նոյեմբերի 9-ի N 1957-Լ որոշմամբ հաստատված սոցիալական աջակցության միջոցառման շահառու և կստանան աջակցություն նոյեմբեր և դեկտեմբեր ամիսների համար (ամսական 50000 դրամ)։ 
Այսպիսով, ընդհանուր սոցիալական աջակցության վճարման գործընթացն ապահովելու համար նախագծով անհրաժեշտ է՝ 459,450․0 հազ․ դրամ (323 450 000 + 96 000 000 + 40 000 000 = 459 450 000):




